13

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ
«ՏԵԽՆԻԿԱԿԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՊԵՏԱԿԱՆ ԿԱՐԳԱՎՈՐՄԱՆ

ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ 
ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Տեխնիկական անվտանգության ապահովման պետական կարգավորման մասին» Հայաստանի Հանրապետության 2005 թվականի հոկտեմբերի 24-ի ՀՕ-204-Ն օրենքի (այսուհետ` Օրենք) 4-րդ հոդվածում՝
1.  8-րդ մասում «գործարկման» բառից հետո լրացնել «(վերագործարկման)» բառը.
2.  Լրացնել նոր պարբերություններով հետևյալ բովանդակությամբ՝
«ապահովագրական ընկերություն՝ ՀՀ օրենսդրությամբ սահմանված կարգով ապահովագրական գործունեության լիցենզիա ունեցող իրավաբանական անձ.

փորձագետ՝ լիազոր մարմնի կողմից որակավորված մասնագետ:»:
Հոդված 2. Օրենքի 6-րդ հոդվածի 1-ին մասը լրացնել նոր՝ 6-րդ կետով հետևյալ բովանդակությամբ՝
«6) պոչամբարներ:»:

Հոդված 3. Օրենքի 10-րդ հոդվածի 3-րդ մասը շարադրել հետևյալ բովանդակությամբ՝
«3. Տեխնիկական քննությունն իրականացնվում է Հայաստանի Հանրապետության կառավարության կողմից սահմանված կարգով:»:

Հոդված 4. Օրենքի 11-րդ հոդվածի 1-ին մասը լրացնել նոր նախադասությամբ հետևյալ բովանդակությամբ.
«Առանձնապես վտանգավոր արտադրական օբյեկտների տեխնիկական անվտանգության փորձաքննությունն իրականացնում է Տեխնիկական անվտանգության ազգային կենտրոնը:».
Հոդված 5. Օրենքի 12-րդ հոդվածում՝

1.  1-ին մասում «գրառելու»  բառից հետո լրացնել «տրամադրելու,» բառը:

2.  3-րդ մասում՝
1)  «ա» կետում «անունը՝» բառից հետո լրացնել «ֆիզիկական անձի և» բառերը, «տվյալները,» բառից հետո լրացնել «իսկ ֆիզիկական անձանց համար՝ անձնագրային տվյալները» բառերը.

2)  «զ» կետում «կոնսերվացման» բառից հետո լրացնել «ապամոնտաժման,» բառը.
3.  Լրացնել նոր՝ 3.1 մասով հետևյալ բովանդակությամբ.
«3.1. Ռեեստրում կարող են գրառվել նաև լրացուցիչ տեղեկություններ:»:

4.  4-րդ մասը լրացնել նոր «զ» կետով հետևյալ բովանդակությամբ.
«զ) առանձնապես վտանգավոր արտադրական օբյեկտի պարտադիր ապահովագրության համապատասխան փաստաթղթի պատճենը».

5.  6.1-ին մասում «օբյեկտի գրանցումը» բառերից հետո լրացնել «,ռեեստրում գրանցումը դադարեցնելը» բառերով.
6.  7-րդ մասը շարադրել հետևյալ բովանդակությամբ՝
 <<7.Արտադրական վտանգավոր օբյեկտների, առանձնապես  վտանգավոր արտադրական օբյեկտների գրանցումը դադարեցվում է՝
ա) դրա ապամոնտաժման հետևանքով, եթե առկա է ապամոնտաժման վերաբերյալ դրական փորձագիտական եզրակացությունը,

բ) պետական կամ տեղական ինքնակառավարման մարմինների կողմից ներկայացված արտադրական  վտանգավոր օբյեկտի շահագործման համար ոչ պիտանի լինելու փաստը հաստատող փաստաթուղթը,

գ) արտադրական  վտանգավոր օբյեկտի նկատմամբ ապամոնտաժվելու փաստը չկիրառվելու դեպքում՝ օբյեկտը շահագործող անձի կողմից  ներկայացված՝ արտադրական վտանգավոր օբյեկտների աշխատանքների ավարտը հավաստող փաստաթուղթը՝ հաստատված Տեխնիկական անվտանգության ազգային կենտրոնի կամ հավատարմագրված անձի կողմից,
դ) օրենքով այլևս արտադրական վտանգավոր օբյեկտ կամ առանձնապես վտանգավոր արտադրական օբյեկտ չհամարվելը:»:
8. 8-րդ մասի 2-րդ պարբերությունը լրացնել նոր նախադասությամբ հետևյալ բովանդակությամբ՝

«Ապամոնտաժման փաստը հաստատվում է Տեխնիկական անվտանգության ազգային կենտրոնի կամ հավատարմագրված անձի կողմից տրված գրավոր տեղեկանքով:»:
Հոդված 6. Օրենքի 15-րդ հոդվածում՝

1.  2-րդ մասում «համապատասխան» բառից հետո լրացնել «գրավոր» բառը.
2.  7-րդ մասում «դատական» բառը փոխարինել ««Վարչարարության հիմունքների և վարչական վարույթի մասին» Հայաստանի Հանրապետության օրենքով սահմանված» բառերով.
Հոդված 7. Օրենքի 17-րդ հոդվածի 1-ին մասը լրացնել նոր «իը»  կետով հետևյալ բովանդակությամբ՝
«իը) տրամադրում է որակավորման վկայականներ համապատասխան ուսուցում անցած փորձագետներին:»:  

Հոդված 8. Օրենքի 18-րդ հոդվածի 1-ին մասի «ժ» կետն ուժը կորցրած ճանաչել:




Հոդված 9. Օրենքի 19-րդ հոդվածի 1-ին մասը լրացնել նոր՝ «ժե» կետով հետևյալ բովանդակությամբ՝
«ժե) ապահովել առանձնապես վտանգավոր արտադրական օբյեկտների պարտադիր ապահովագրությունը:»:
Հոդված 10. Օրենքի 20-րդ հոդվածի 1-ին մասի «գ» կետը ուժը կորցրած ճանաչել: 
Հոդված 11. Լրացնել նոր «20.1» հոդվածով հետևյալ բովանդակությամբ.

«
Հոդված 20.1. Փորձագետների պատասխանատվության պարտադիր ապահովագրումը
1.  Տեխնիկական անվտանգության ազգային կենտրոնը և հավատարմագրված անձինք պարտավոր են ապահովել լիազոր մարմնի կողմից որակավորված փորձագետների  պատասխանատվության պարտադիր ապահովագրումը:
2.  Արգելվում է առանց պարտադիր ապահովագրման իրականացնել սույն օրենքով նախատեսված փորձաքննություն:

3. Առանց լիազոր մարմնի կողմից որակավորված և առանց պարտադիր ապահովագրման փորձաքննություն իրականացնելն առաջացնում է պատասխանատվություն սույն օրենքով սահմանված կարգով:
Հոդված 12. Օրենքի 21-րդ հոդվածը լրացնել նոր 9-րդ, 10-րդ և 11-րդ մասերով հետևյալ բովանդակությամբ՝

«9. Սույն օրենքով սահմանված կարգով առանձնապես վտանգավոր արտադրական օբյեկտի պարտադիր ապահովագրություն չապահովելն առաջացնում է տուգանքի նշանակում՝ նվազագույն աշխատավարձի հազարապատիկի չափով:
10. Սույն օրենքով սահմանված կարգով լիազոր մարմնի կողմից որակավորված փորձագետների  պատասխանատվության պարտադիր ապահովագրումը չապահովելն առաջացնում է տուգանքի նշանակում՝ նվազագույն աշխատավարձի երկուհազարապատիկի չափով:
11. Առանց լիազոր մարմնի կողմից որակավորված և առանց պարտադիր ապահովագրման փորձաքննություն իրականացնելն առաջացնում է տուգանք՝ նվազագույն աշխատավարձի հազարապատիկի չափով:»:
Հոդված 13. Եզրափակիչ դրույթներ
1.  Առանձնապես վտանգավոր արտադրական օբյեկտ շահագործող անձինք պարտավոր են մինչև 2018 թվականի մարտի 1-ն ապահովել շահագործվող օբյեկտների պարտադիր ապահովագրությունը:
2. Սույն հոդվածի 1-ին մասով սահմանված կարգով շահագործվող առանձնապես վտանգավոր արտադրական օբյեկտի պարտադիր ապահովագրության չապահովումն առաջացնում է պատասխանատվություն սույն օրենքի 21-րդ հոդվածով սահմանված կարգով:
Հոդված 14. Օրենքի ուժի մեջ մտնելը

Սույն օրենքն ուժի մեջ է մտնում 2018 թվականի հունվարի 1-ից:

